
				এই পাতাটির মুদ্রণ সংশোধন করা প্রয়োজন। 
বামদেব | ’ ©ኅዋ
দৃষ্টিক্ষেপ করিয়া বলিয়া উঠিলেন, দেব ! নিজ সারথিকে কিয়ৎক্ষণ রথবেগ সংবরণ করিতে বল, আমি একবার আমার বৃদ্ধ বন্ধুর সহিত দেখা করিয়া আসি । তুমি যে খরতর কিরণজাল বিস্তার করিয়া বামদেবের ন্যায় আমাকে দগ্ধ করিবে, সে কথা আমি শুনিতে চাই না । যদি কথা না শুন,এই ধূলিমুষ্টি মন্ত্রপূত করিয়া তোমার গাত্রে নিক্ষেপ করিব, তুমি এখনই উন্ম হইয়। যাইবে । রে দুরাত্মা আমার কথা শুনিলি না ? এখনও অশ্বগতি রোধ করিলি না ? ( ঈষৎ হাসিয়া ) স্বৰ্য্যকে ত বড় একগুঁয়ে দেখিতে পাই । অবাধ্যতা কেবল অমুখের নয়, অনিষ্টের ও কারণ । অবাধ্যতা হইতে অনেক সময়ে কাৰ্য্যধবংস হইয়া যায়। ( পুনরায় হাস্য করিয়া ) যাক,এ আপনার কাজ করুক, আমিও আপনার কাজ করি। “ সৰ্ব্ব: স্বাৰ্থং সমীহতে ৷ ” এই কথা কহিতে কহিতে জামাই বাবু বৃদ্ধের অন্বেষণে চলিলেন ।
জামাই বাবু পথে যাইতে যাইতে ভাবিতে লাগিলেন, তামার মনের কথা বৃদ্ধকে বলা হইবে না। আমি অনেক বিষয়ে পরীক্ষা করিয়া দেখিয়াছি, বামদেবের প্রতি র্তাহার বিশেষ টান আছে। তিনি যদি ঘুণাক্ষরে আমার অভিপ্রায় বুঝিতে পারেন, বামদেবকে সাবধান করিয়া দিবেন। তাহা হইলে আমার এত যত্ন এত পরিশ্রম এত চিন্তা সমুদায় বিফল হইবে । কি ! আমি যদি বিশ্বাস করিয়া কোন কথা বলি, তিনি তাহ অপরকে বলিয়া দিয়া বিশ্বাস ভঙ্গ করিবেন ? তাহা হইলে ত তিনি অতি নীচ ! ( পুনরায় মৃদু হাস্য করিয়া ) আমি যে ফাদ পাতিয়াড়ি, তাহাতে কেবল যে পাপীয়সী রাজকুমারী পতিত হইবে,তাহ নয়, জুরাত্মা বামদেব ও তাহা এড়াইতে পারিবে না। ভাল,আমি যখন বামদেবের প্রতি রাজকুমারীর অনুরাগের কথা ভৈরবীদিগের নিকটে বলিলাম, তাহারা শিহরিয়া উঠিলেন কারণ কি ? প্রথম ভৈরবীর মুখমণ্ডলে বিকার লক্ষণ দর্শন করিয়া আমার মনে নানা প্রকার সন্দেহ উপস্থিত হইতেছে। তৎকালে আমি ভৈরবীর কি অপরূপ রূপই দর্শন করিয়াছিলাম। দেখিতে দেখিতে শরৎকালের পূর্ণ চন্দ্ৰে যেন লাল মেঘের আভা পড়িল, নয়নযুগল চঞ্চল হইল, কপোলযুগল ও ললাট ফলকে স্বেদরাজি মুক্তামালার ন্যায় শোভা পাইতে লাগিল, নাসিক স্ফীত হইয়া উঠিল, শরীরের সমুদায় অবয়ব অশ্বথ শাখার ন্যায় কঁপিতে লাগিল। জুয়ারের সময়ে সমুদ্রজল ষেমন আলোড়িত হয়, ভাবে বোধ হইল, তাহার হৃদয়মধ্য তেমনি আলোড়িত হুইয়া উঠিল । ইহার

